
GJYKATA KUSHTETUESE 

YCTABHI1 CYll. 

CONSTITUTIONAL COURT 

Prishtine, me 24 maj 2012 
Nr. ref.: RK246/12 

AK'IVENDIM PER P APRANUESHMERI 


ne 

Rastin N r. Kh27/ 11 

Parashtruesi 

Ardian Hasani 

Vleresim i kushtetutshmerise se Aktgjykimit te Gjykates Supreme Rev. Nr. 
219/2009, te 10 qershorit 2011 

GJYKATA KUSHTETUESE E REPUBLlKES sit KOSOvEs 

E perbere nga: 

Enver Hasani, Kryetar 
Kadri Kryeziu, Zevendeskryetar 
Robert Carolan, gjyqtar 
Altay Suroy, gjyqtar 
Almiro Rodrigues, gjyqtar 
Snezhana Botusharova, gjyqtare 
Ivan Cukalovic, gjyqtar 
Gjylieta Mushkolaj, gjyqtare dhe 
Iliriana Islami, gjyqtare 

Parashtruesi i kerkeses 

1. Parashtruesi i kerkeses eshte z. Ardian Hasani, me vendbanim ne Gjilan. 

Vendimi i kontestuar 

2. 	 Vendimi gjyqesor i kontestuar eshte Aktgjykimi i Gjykates Supreme Rev. nr. 219/2009, 
i 10 qershorit 2011, qe parashtruesit i eshte dorezuar me 18 korrik 2011. 

Objekti i <;eshtjes 

3. 	 Objekt i <;eshtjes se kerkeses eshte vleresimi nga Gjykata Kushtetuese e Republikes se 
Kosoves (ne tekstin e metejme: Gjykata) i kushtetutshmerise se Aktgjykimit te Gjykates 
Supreme, lidhur me vendimin nr. 02/11 te Kryeshefit Ekzekutiv te Komunes se Gjilanit 
me te cilin eshte shuar vendi i punes se parashtruesit te kerkeses dhe i njejti eshte 
larguar nga puna. 

Bazajuridike 

4. 	 Neni 113.7 i Kushtetutes se Republikes se Kosoves (ne tekstin e metejme: Kushtetuta), 
neni 47 i Ligjit Nr. 03/L-121 per Gjykaten Kushtetuese te Republikes se Kosoves, i 15 
janarit 2009 (ne tekstin e metejme: Ligji) dhe rregulli 56.2 i Rregullores se punes se 
Gjykates Kushtetuese te Republikes se Kosoves (ne tekstin e metejme: Rregullorja). 

Procedura ne Gjykate 

5. 	 Me 3 tetor 2011, parashtruesi e dorezoi kerkesen ne Gjykaten Kushtetuese te 
Republikes se Kosoves. 

6. 	 Me 7 tetor 2011, Kryetari, me Vendimin Nr. GJR. 127/11, caktoi gjyqtaren Gjyljeta 
Mushkolaj Gjyqtare raportuese. Po te njejten dite, me Vendimin Nr. KSH. 127/11, 
caktoi Kolegjin shqyrtues ne perberje te gjyqtareve: 1. Robert Carolan (kryesues), 2. 
Almiro Rodriguez (anetar) dhe 3. Prof. dr. Enver Hasani (anetar). 

7. 	 Me 18 janar 2012, Gjykata Kushtetuese njoftoi parashtruesin e kerkeses, Gjykaten 
Supreme dhe Komunen e Gjilanit per regjistrimin e kerkeses. 

8. 	 Me 4 maj 2012, Kolegji shqyrtues e shqyrtoi raportin e Gjyqtares raportuese dhe i 
rekomandoi Gjykates ne perberje te plote papranueshmerine e kerkeses. 

Permbledhje e fakteve ne procedure administrative 

9. 	 Parashtruesi i kerkeses, me 30 mars 2005 ka lidhur kontrate te punes me nr. 
02/111/272 me Kuvendin Komunal te Gjilanit, me kohezgjatje prej 1 janarit 2005 deri 
me 31 dhjetor 2006, ne vendin e punes "Zyrtar per percjellje" ne kuader te Ekzekutivit 
te Komunes. 

10. 	 Me 4 janar 2007, Komuna e Gjilanit, perkatesisht Kryeshefi Ekzekutiv nxori vendimin 
nr. 02/11 per mosperteritje te kontrates se punes, bazuar ne Vendimin nr. 02/7001, te 
13 shtatorit 2006, sipas te cilit ishte shperbere Sektori i Inspeksionit dhe rrjedhimisht 
te punesuarit ne ate sherbim ishin transferuar ne drejtorite perkatese komunale. Vendi 
i punes "Zyrtar per percjellje", si<; thuhet ne vendim ishte shuar per arsye se nuk "kishte 
kushte baze per ekzistimin e ketij vendi te punes." 

11. 	 Me 10 prill 2007, Keshilli i Pavarur Mbikeqyres per Sherbimin Civil te Kosoves 
(KPMSHCK), pas ankeses se ushtruar nga parashtruesi, nxori Vendimin me nr. 
02/77/2007, me te cilin e aprovoi pjeserisht ankesen e parashtruesit, anuloi Vendimin 
Kryeshefit Ekzekutiv nr. 02/11, te 4 janarit 2007, si vendim i organit punedhenes i cili 
nuk ishte kompetent per vendosje dhe e obligoi ushtruesin e detyres te Kryeshefit 

19. 

Ekzekutiv, qe ne afat prej 10 ditesh ta shqyrtoje vendimin e lartshenuar dhe te bie 
vendim meritor lidhur me kete c;eshtje. Ky vendim ishte perfundimtar ne proceduren 
administrative kunder te cilit nuk eshte e lejuar ankesa. 

12. 	 Me 22 qershor 2007, u.d i Kryeshefit Ekzekutiv ne procedure te perseritur e ka shuar 
serish vendin e punes - Zyrtar per percjellje, qe ishte ne kuader te Departamentit te 
Ekzekutivit, ish-sektorit te Inspeksionit. Me 26 qershor 2007, Komuna e Gjilanit e 
njoftoi KPMSHC dhe parashtruesin lidhur me kete vendim. 

Permbledhje e fakteve ne procedure gjyqesore 

13. 	 Parashtruesi i kerkeses, pasi qe kishte shteruar te gjitha mjetet juridike ne procedure 
administrative, ka parashtruar kerkesepadi ne Gjykaten Komunale te Gjilanit kunder 
Komunes se Gjilanit, me te cilen e ka kontestuar vendimin e u.d. te Kryeshefit 
Ekzekutiv lidhur me shuarjen e vend it te punes dhe largimin e tij nga puna. 

14. 	 Me 14 korrik 2008, Gjykata Komunale ne Gjilan nxori Aktgjykimin C. nr 540/07, 
aprovoi kerkesepadine e parashtruesit, anuloi Vendimin e Kryeshefit Ekzekutiv nr. 
02/11 dhe 02/10, te 4 janarit 2007, si dhe e obligoi te padituren, Komunen e Gjilanit, 
qe ta kthej ne pune parashtruesin me te gjitha te drejtat qe dalin nga marredhenia e 
punes, duke filluar nga 1 janari 2007. 

15. 	 Me 18 korrik 2008, Komuna e Gjilanit permes perfaqesuesit te saj ushtroi te drejten e 
ankeses kunder Aktgjykimit C. nr 540/07 te 14 korrikut 2008, te Gjykates Komunale, 
ne Gjykaten e Qarkut ne Gjilan, me propozimin per anulimin e ketij vendimi. 

16. 	 Me 26 nentor 2008, Gjykata e Qarkut ne Gjilan nxori Aktgjykimin Ac. nr 328/2008, 
refuzoi si te pa baze ankesen e ushtruar nga perfaqesuesi i Komunes se Gjilanit dhe 
vertetoi Aktgjykimin C. Nr. 540/07 te Gjykates Komunale te Gjilanit, te 14 korrikut 
2008. Komuna e Gjilanit, e pakenaqur me kete aktgjykim, ka ushtruar revizion ne 
Gjykate Supreme te Kosoves. 

Faktet ne procedure permbarimore 

17. 	 Me 5 janar 2009, parashtruesi i kerkeses, ne cilesine e kreditorit, parashtroi kerkese 
per ekzekutimin e Aktgjykimit C. Nr. 540/07 te 14 korrikut 2008, ne Gjykaten 
Komunale te Gjilanit, pasi qe Gjykata e Qarkut si shkalle e dyte e kishte refuzuar 
ankesen e ushtruar nga Komuna e Gjilanit. 

18. 	 Me 12 janar 2009, Gjykata Komunale ne Gjilan nxori Aktvendimin E. nr. 1/2009, me te 
cilin e aprovoi propozimin e parashtruesit per lejimin e ekzekutimit te Aktgjykimit C. 
nr. 540/07 te 14 korrikut 2008, lidhur me kthimin e tij ne vendin e punes. 

Me 22 janar 2009, Komuna e Gjilanit parashtroi kerkese ne Gjykaten Komunale ne 
Gjilan per shtyrjen e ekzekutimit te aktvendimit E. nr. 1/2009, te 12 janarit 2009, per 
faktin se e njejta kishte ushtruar revizion ne Gjykaten Supreme te Kosoves dhe ishte ne 
pritje te vendimit. 

20. 	 Me 26 shkurt 2009, Gjykata Komunale ne Gjilan e hodhi poshte kerkesen e Komunes 
se Gjilanit per shtyrjen e ekzekutimit te Aktvendimit E. nr. 1/2009, te 12 janarit 2009. 

21. 	 Komuna, e pakenaqur me vendimin e Gjykates Komunale te Gjilanit, parashtroi ankese 
ne Gjykaten e Qarkut ne Gjilan me propozim per prishjen e Aktvendimit E. nr. 1/2009, 
te 12 janarit 2009 dhe shtyrjen e ekzekutimit derisa Gjykata Supreme te vendoste 
lidhur me revizionin. 

22. 	 Me 16 prill 2009, Gjykata e Qarkut ne Gjilan, me aktvendimin Ac. nr. 107/09, e hodhi 
poshte si te pabaze propozimin e Komunes se Gjilanit per shtyrjen e ekzekutimit te 
aktvendimit E. nr. 1/2009, te 12 janarit 2009, si dhe kerkesen per anulimin e ketij 
vendimi. Pasi qe kjo gjykate, si instance perfundimtare ne procedure permbarimore, 
kishte hedhur poshte propozimin e Komunes per shtyrjen e ekzekutimit te Aktvendimit 
te shkalles se pare E. nr. 1/2009, te 12 janarit 2009, parashtruesi i kerkeses me pas beri 
propozim ne Gjykaten Komunale te Gjilanit per kompensimin e te ardhurave te 
humbura personale. 

23. 	 Me 28 korrik 2010, Gjykata Komunale e Gjilanit, sipas propozimit te parashtruesit per 
kompensimin e te ardhurave personale, nxori Aktgjykim C. ill. 278/07 lidhur me kete 
c;eshtje dhe e obligoi Komunen e Gjilanit qe ne emer te pagave t'ia bej kompensimin e 
te ardhurave personale, sipas llogarise se ekspertit financiar per periudhen kohore: 1 
janar 2007 - 31 dhjetor 2007, per periudhen kohore 1 janar 2008 - 31 dhjetor 2008 dhe 
per periudhen kohore 1 janar 2009 - 13 maj 2009, dhe ate ne afat prej 15 ditesh nga 
dita e plotfuqishmerise se ketij aktgjykimi. 

24. 	 Kunder ketij aktvendimi te Gjykates Komunale te Gjilanit, me 9 dhjetor 2010, Komuna 
e Gjilanit ne afat ligjor parashtroi ankese ne Gjykaten e Qarkut ne Gjilan. 

Faktet De procedure kODtestimore 

25. 	 Me 10 qershor 2011, Gjykata Supreme e Kosoves nxori Aktgjykimin Rev. nr.219/2009, 
me te cilin e aprovoi revizionin e ushtruar nga Komuna e Gjilanit, ndryshoi 
Aktgjykimin e Gjykates se Qarkut ne Gjilan Ac. nr 328/08, te 21 nentorit 2011, dhe 
Aktgjykimin e Gjykates Komunale te Gjilanit C. nr. 540/07, te 14 korrikut 2008, si dhe 
refuzoi si te pabazuar kerkesepadine e parashtruesit per anulimin e Vendimit te 
Kryeshefit Ekzekutiv nr. 02/11 te 4 janarit 2007. Kjo Gjykate e kishte arsyetuar 
vendimin e saj duke u mbeshtetur ne faktin se, instancat me te uleta kishin vertetuar 
drejte gjendjen faktike, por e kishin zbatuar gabimisht te drejten materiale, kur kane 
vleresuar se kerkesepadia e parashtruesit eshte e bazuar. Gjykata Supreme me tej 
pohon qe, me vet faktin qe parashtruesit nuk i eshte vazhduar kontrata e punes, 
nenkupton qe atij i eshte nderprere marredhenia e punes si sherbyes civil ne pajtim me 
nenin 35.1 pika (b) te Ligjit per Sherbimin Civil te Kosoves, per shkak te skadimin te 
kohezgjatjes se punesimit, andaj rrjedhimisht, nderprerja e marredhenies se punes se 
parashtruesit ka qene e ligjshme. 

Permbledhje e fakteve De procedure administrative, pas procedurave gjyqesore 

26. 	 Me 19 korrik 2011, KK ne Gjilan, pasi qe kishte pranuar aktgjykimin e Gjykates 
Supreme, e kishte njoftuar parashtruesin lidhur me te dhe bashkengjitur me njoftimin 
ia kishte dorezuar kopjen e Aktgjykimit Rev. nr. 219/2009, te 10 qershorit 2011. 

27. 	 Me 21 korrik 2011, Kryetari i Komunes, bazuar ne aktgjykimin e lartshenuar, bie 
Rekomandim nr. 02/16-20291, ne te cilin thuhet: "Rekomandohet zyra e personelit qe 
te beje {kyrje nga puna te z. Ardian Hasani i caktuar ne detyre punuese: Mirembajtes 
i Stadiumit te Qytetit, ne kuader te DKRS sipas Aktgjykimit te Gjykates Supreme te 
Kosoves Rev. nr.219/2009 te dt. 10.06.2011". 

28. 	 Me 25 korrik 2011, Komuna e Gjilanit ia nderpreu parashtruesit te kerkeses kontratat e 
punes konform Aktgjykimit te Gjykates Supreme te Kosoves Rev. nr.219/2009 te 10 
qershorit 2011, me te cilin eshte miratuar revizioni i ushtruar nga kjo Komune dhe jane 
ndryshuar aktgjykimet e instancave me te uleta sipas te cilave ishte obliguar Komuna 

qe ta kthej ne pune parashtruesin me te gjitha te drejtat e plota qe dalin nga 
marredhenia e punes. 

Pretendimet e parashtruesit te kerkeses 

29. 	 Parashtruesi i kerkeses pretendon se me aktgjykimin e Gjykates Supreme i jane shkelur 
te drejtat e garantuara me Kushtetute dhe konventa nderkombetare, si me poshte: 

• Neni 49.1 i Kushtetutes; 
• Neni 23 i Deklarates Universale per te Drejtat e Njeriut ne lidhje me nenin 21.1 

[Parimet e Pergjithshme] te Kushtetutes; dhe 
• Nenin 6 i Konventes. 

30. 	 Parashtruesi pohon se, Gjykata Supreme, vendosi njeanshem nga shkaku se nuk mori 
parasysh faktin qe Kryeshefi Ekzekutiv i Komunes se Gjilanit kishte marre vendim per 
shuarjen e vendit te punes dhe largimin e tij nga puna, perderisa atij i kishte skaduar 
kontrata me 31 dhjetor 2006 dhe se ai vendim, sipas parashtruesit, eshte i paligjshem 
dhe ne kundershtim me nenin 11.3 te Rregullores se UNMIK-ut 2000/45 per 
Veteqeverisjen e Komunave. 

Vleresimi i pranueshmerise se kerkeses 

31. 	 Ne menyre qe te jete ne gjendje te gjykoje mbi kerkesen e parashtruesit, Gjykata duhet 
qe se pari te vleresoje nese parashtruesi i kerkeses i ka plotesuar kerkesat e parapara 
me Kushtetute, si<; specifikohen me tutje ne Ligj dhe Rregullore te punes se Gjykates. 

32. 	 Gjykata Kushtetuese, nga shkresat e len des ka verejtur qe parashtruesi nuk i ka 
permbushur kerkesat per pranueshmeri, ne menyre qe gjykata te leshohet ne 
themelesine e kerkeses, nga arsyet te cilat do t'i permendim ne paragrafet qe do te 
pasojne ne vijim. 

33. 	 Gjykata, veren se, me Vendimin nr. 02/11 te 4 janarit 2007, te Kryeshefit Ekzekutiv te 
Komunes se Gjilanit, parashtruesit i eshte nderprere marredhenia e punes per shkak te 
shuarjes se vendit te punes. Duke qene i pakenaqur me vendimin e siperpermendur, 
parashtruesi ka ndjekur realizimin e te drejtave te tij permes procedurave 
administrative, e me pas ka paraqitur kerkesepadi ne Gjykaten Komunale te Gjilanit, e 
cila kishte vendosur per kthimin e tij ne vendin e punes. Pasi qe edhe shkalla e dyte e 
kishte vertetuar si te drejte Aktgjykimin te shkalles se pare C. Nr. 540/07, te 14 korrikut 
2008, parashtruesi ka bere propozim per permbarimin e aktgjykimit ne fjale. Komuna 
e Gjilanit, si<; shihet nga shkresat, kishte kundershtuar permbarimin por kundershtimi 
i se njejtes ishte refuzuar nga Gjykata Komunale e Gjilanit. Aktvendimi ishte bere i 
formes se prere sipas Ligjit per Proceduren Permbarimore (LPP) dhe me pas, Komuna 
kishte respektuar dhe zbatuar Aktgjykimin C. Nr. 540/07 te 14 korrikut 2008, dhe 
Aktvendimin E. nr. 1/2009 te Gjykates Komunale sipas propozimit te parashtruesit per 
permbarimin e Aktgjykimit C. Nr. 540/07, sipas te cilit Komuna eshte obliguar qe ta 
kthej parashtruesin ne pune, gje te cilen dhe e ka bere. Por, me pas, vendimi i shkalles 
se pare dhe vendimi i shkalles se dyte, jane ndryshuar me Aktgjykimin Rev. nr 
219/2009 te Gjykates Supreme, te 10 qershorit 2011. 

34. 	 Gjykata Kushtetuese, veren se parashtruesi pretendon qe Gjykata Supreme ka bere 
shkelje te drejtave te garantuara me Kushtetute dhe Konventa nderkombetare, kur ka 
vendosur per anulimin e kontrates se tij me nr. 02/111/272 duke e vleresuar si te 
ligjshem vendimin e Kryeshefit Ekzekutiv per nderprerjen e kontrates se punes dhe 
mos vazhdimin e saj. Duket qarte qe, Gjykata Supreme kishte vendosur sipas revizionit 
te ushtruar nga Komuna e Gjilanit dhe eshte leshuar ne vleresimin e Vendimit te 

Kryeshefit ekzekutiv nr. 02/11 dhe vendimit te u. d. te Kryeshefit ekzekutiv, lidhur me 
shuarjen e vendit te punes - Zyrtar per percjellje, qe ishte ne kuader te Ekzekutivit te 
Komunes. 

35. 	 Gjykata, lidhur me kete, vlereson qe, parashtruesi i kerkeses nuk e ka mbeshtetur dhe 
argumentuar bindshem pretendimin e tij se Gjykata Supreme ne menyre arbitrare ka 
shkelur te drejtat e tij. Gjykata, rikujton se eshte ne juridiksionin e Gjykates Supreme 
qe te vleresoje ligjshmerine e vendimeve te instancave me te uleta, detyre e te cilave 
eshte vertetimi i plote dhe i drejte i gjendjes faktike dhe zbatimi se drejtes materiale ne 
pajtim me rrethanat e krijuara te rastit, ne menyre qe te evitohen shkeljet e mundshme 
te te drejtave te garantuara me legjislacionin ne fuqi dhe me Kushtetute. 

36. 	 Ne vazhdim, Gjykata thekson se, nuk eshte detyre e Gjykates Kushtetuese qe te merret 
me gabimet e fakteve ose te ligjit (ligjshmerise) gjoja te kryera nga ana e Gjykates 
Supreme, perveG nese dhe per aq sa ato mund te kene shkelur te drejtat dhe lirite e 
mbrojtura me Kushtetute. Keshtu qe, Gjykata nuk duhet vepruar si gjykate e shkalles se 
katert kur shqyrtohen vendimet e marra nga gjykatat e rregullta. Eshte detyre dhe 
obligim i gjykatave te rregullta te interpretojne dhe zbatojne rregullat e caktuara te se 
drejtes procedurale dhe materiale (shih, mutatis mutandis, Garcia Ruiz kunder 
Spanjes [GC], nr. 30544/96, para. 28, Gjykata Evropiane per te Drejtat e Njeriut 
[GJEDNJ] 1999-1). 

37. 	 Gjykata mund vetem te vleresoje nese deshmite jane paraqitur ne menyre te tille dhe 
nese procedurat ne pergjithesi, pare si teresi, jane kryer ne ate menyre qe parashtruesi i 
kerkeses ka pasur gjykim te ndershem (shih mes tjerash, Raportin e Komisionit 
Evropian per te Drejtat e Njeriut ne rastin Edwards kunder Mbreterise se Bashkuar, 
App. Nr. 13071/87, miratuar me 10 korrik 1991). 

38. 	 Ne te vertete, parashtruesi i kerkeses nuk i ka mbeshtetur pretendimet e tij ne baza 
kushtetuese dhe nuk ka ofruar ndonje prove se te drejtat dhe lirite e tij jane shkelur nga 
autoritetet publike. Prandaj, Gjykata Kushtetuese nuk mund te vije ne perfundim se 
procedurat relevante ne Gfaredo menyre ishin te padrejta apo arbitrare (shih mutatis 
mutandis, Shub kunder Lituanise, GJEDNJ Vendimi per Pranueshmeri Nr. 17064/06 i 
30 qershorit 2009). 

39. 	 Nga arsyet e laltpermendura, Gjykata konstaton se kerkesa e parashtruesit nuk i 
perm bush kerkesat e nenit 46 te Ligjit dhe rregullit 36.2 (b), prandaj, si e tille eshte 
qartazi e pabazuar. 

40. 	 Mirepo, Gjykata, ne rastin e parashtruesit ka verejtur nje realitet te ri, i cili eshte 
krijuar mes parashtruesit dhe Komunes se Gjilanit, pasi qe Komuna eshte obliguar qe 
ta kthej parashtruesin ne pune ne pajtim me Aktvendimin E. nr. 1/2009 te Gjykates 
Komunale te Gjilanit, per permbarimin e Aktgjykimit C. Nr. 540/07, te 14 korrikut 
2008. 

41. 	 Duke qene se parashtruesi ka lidhur kontrate te re te punes me nr. 02 nr. 1029, me 29 
dhjetor 2009, i ngarkuar me pozite - Mirembajtes i stadiumit te qytetit te Gjilanit, me 
kohezgjatje te marredhenies se punes nga 1 janari 2010 deri me 31 dhjetor 2012, i 
njejti eshte dashur qe ta kontestoj vendimin e Komunes se Gjilanit lidhur me anulimin 
e kontrates se re te punes 02 nr. 1029, duke iniciuar kontest pune ne gjykaten 
kompetente kunder Komunes se Gjilanit. 

42. 	 Nisur nga ky fakt, del se parashtruesi nuk ka provuar qe i ka shteruar te gjitha mjetet 
juridike ne dispozicion sa i perket kontestimit te kontrates se re te lidhur me Komunen 
e Gjilanit. 

43. Parimi i subsidiaritetit parasheh qe parashtruesi i kerkeses duhet t'i shtere te gjitha 
mundesite procedurale ne procedurat e rregullta, ne menyre qe t'i parandaloje shkeljet e 
Kushtetutes, ose, nese ka, te korrigjoje shkelje te tilla te te drejtave themelore. Keshtu qe, 
parashtruesi i kerkeses duke deshtuar qe te ndermarre veprime procedurale ne gjykatat e 
rregullta ne pajtim me afatet e parapara, faktikisht, mban pergjegjesine pse rasti i tij 
deklarohet i papranueshem. 

44. Si perfundim, Gjykata konstaton qe kerkesa e parashtruesit nuk i permbush kriteret e 
pranueshmerise ne perputhje me kerkesat e nenit 46, 47.2 te Ligjit, rregullit 36.1 (a) 
dhe 36.2 (b) te Rregullores se punes. 

PER KETO ARSYE 

Gjykata Kushtetuese, ne pajtim me nenin 46, nenin 47.2 te Ligjit, rregullin 36.1 (a), rregullin 
36.3 (h) dhe rregullin 56 (2) te Rregullores se punes, me 4 maj 2012, njezeri: 

VENDOSI 

1. TA HEDHE POSHTE kerkesen si te papranueshme; 

II. Ky Vendim do t'u komunikohet paleve dhe do te botohet ne Gazeten 
Zyrtare, ne pajtim me nenin 20-4 te Ligjit per Gjykaten Kushtetuese; 

III. Ky Vendim hyn ne fuqi menjehere. 

Gjyqtarja raportuese Kryetar i Gjykates Kushtetuese 

Prof. Dr. Enver Hasani 

7 


